SUKARELAWAN mengutip sisa plastik dansampah Iairi yang

dihanyutkan ke kawasan pantai di Pulau Bali, Indonesia. - AFP

Bali larang guna
botol plastik

JAKARTA: Pulau peranginan
terkenal, Bali mula melaksana-
kan larangan penggunaan bo-
tol plastik di semua pejabat
kerajaan dan sekolah semalam
dalam usaha menangani
masalah pencemaran yang se-
makin meruncing.

Langkah itu dibuat susulan ‘

jumlah sisa plastik yang dihasil-
_kan Bali mencecah 300,000 tan
setahun, dengan lebih separuh
daripadanya tidak dikutip ter-
masuk 33,000 tan yang mence-
mari sistem saliran dan perairan
pulau berkenaan. \
Setiausaha Wilayah Bali,
Dewa Made Indra berkata, dasar
baharu itu diharap dapat dilak-
sanakan dengan penuh tang-
gungjawab oleh semua pihak
bagi memastikan Kkelestarian
alam sekitar di pulau berkenaan.
“Kami berharap dasar ini
dapat dilaksanakan dengan pe-
nuh tanggungjawab oleh semua
pihak berkaitan demi kelang-

sungan Bali yang hijau dan les-

tari,” katanya dalam satu kenya-
taan.

~ Selain itu, dasar berkenaan
turut mewajibkan guru besar
dan tenaga -pengajar menjadi
contoh kepada pelajar ‘dengan
menggunakan bekas minuman
-seridiri bagi mengurangkan sisa
plastik daripada pembungkusan
mmakanan dan minuman.

Dalam beberapa tahun ke-
belakangan ini, isu pencemaran
plastik di Bali sering menjadi
perhatian dunia, terutama apa-
bila pantai-pantai ikoniknya
dipenuhi sampah sarap ketika
musim monsun.

Bulan lalu, klip video yang
memperlihatkan ‘ombak sam-

pah’ di Pantai Jimbaran tular

di media sosial, menjadi antara
insiden awal tahun ini yang
menonjolkan masalah pence-

- maran tahunan di_ pulau berk-

enaan.

Menurut Ketua Pusat Pemuli-
haraan Sumber Alam Bali, Ratna
Hendratmoko, usaha mem-
bendung pencemaran plastik
di pulau itu sangat mendesak
kerana ia menjadi penanda aras
utama sektor pelancongan In-
donesia.

“Bali adalah penanda aras
pelancongan di Indonesia, just-
eru kita perlu menunjukkan
komitmen negara dalam me-
nangani isu pengurusan sisa
plastik,” katanya.

Bali yang terkenal dengan
keindahan alam semula jadi ser-
ta budaya tradisionalnya, me-
narik lebih 6.3 juta pelancong
asing sepanjang tahun 2024,
merangkumi hampir separuh
daripada keseluruhan ketibaan
pelancong antarabangsa ke In-
donesia. - AGENsI




